
БМТ эксперти Ўзбекистоннинг виждон ёки эътиқод эркинлиги бўйича “йўл харитасини” қўллаб қувватлади 
[bookmark: _GoBack]Женева (2018 йил 7 июнь) – Ўзбекистон Парламенти томонидан Бирлашган Миллатлар Ташкилоти Инсон ҳуқуқлари бўйича кенгашининг дин ёки эътиқод эркинлиги масаласи бўйича махсус маърузачисининг ўтган йилги ташрифи натижалари бўйича берилган тавсияларни тадбиқ этиш мақсадида Ҳукумат ҳаракатлари бўйича “йўл харитаси” қабул қилинди. 
БМТ эксперти 2017 йил 2-12  октябрда бўлган ташрифидан сўнг қабул қилинган “йул харитаси” хақида гапириб, “Йўл харитаси тасдиқланганини мамнуният билан қабул қилдим, чунки бу мамлакатдаги вазиятни яхшилашга ва барча учун дин ёки эътиқод эркинлигини таъминлашга бўлган сиёсий хоҳишни ифодалайди” деб таъкидлади.  
“Йўл харитаси” 12та тавсияни қамраб олиб, тадбиқ  этиш механизмлари, чоралар кўриш муддатлари, масъул бўлган идоралар ҳамда кутилаётган натижаларни кўзда тутади.
“Ҳукуматнинг ушбу жараёнларни муайян вақт ичида бажаришини ўз зиммасига олганини кўриш кишини илҳомлантиради. Мен ҳукуматни мазкур “Йўл харитаси”ни амалга оширишда инсон ҳуқуқларига асосланган ёндашувни қўллашга чорлайман. Шу жумладан, бу очиқ, шаффоф ва томонларнинг иштирокини таъминлайдиган жараённи ва барча учун инсон ҳуқуқларини кафолатлайдиган эътиборни талаб қилади. Шунингдек, барча манфаатдор томонларни ушбу жараёнга ўз ҳиссасини қўшишга ундайман” деб таъкидлади БМТ эксперти.  
2018 йил 5 май куни Ўзбекистон Президенти Шавкат Мирзиёев  томонидан Инсон ҳуқуқлари бўйича Умумжаҳон декларациянинг қабул қилинишинг 70 йиллигига бағишланган чора-тадбирлар дастури тўғрисида қарор қабул қилинди. Дастур халқаро ташкилотлар билан кенг ҳамкорликни  таъминлашга,  инсон ҳуқуқлари соҳасида давлат органлари ва фуқаролик жамияти институтлари ўртасидаги тадбирларнинг мувофиқлаштиришни янада кучайтиришга қаратилган 38та чораларни ўз ичига қамраб олган. Шу жумладан, ушбу чоралар қонунчиликда ва амалиётда инсон ҳуқуқларига оид халқаро стандартларни амалга тадбиқ этиш механизмлари ва процедураларини янада такомиллаштиришни ҳам назарда тутади.   
“Йўл харитаси”ни ишлаб чиқиш илк муҳим қадам бўлиб, эзгу мақсадларга қаратилган ғояларни самарали ҳаракатларга ва инсонлар учун сезиларли натижаларга келтириш мунтазам ва аниқ сиёсий қатъиятлик даркор.  БМТ офиси ва мен бу борада мамлакатга кўмак кўрсатишга тайёрмиз” деб таъкидлади БМТ эксперти. 

Жаноб Ахмед Шахид (Малдив Республикаси) 2016 йили БМТнинг Инсон ҳуқуқлари бўйича Кенгаши томонидан дин ёки эътиқод эркинлиги бўйича махсус маърузачи бўлиб тайинланган. Шахид Буюк Британиядаги Эссекс университетида ташриф буюрувчи профессор; Коррупция ишларини тергов қилиш бўйича Малдив Республикаси Президенти ҳузуридаги комиссиянинг собиқ аъзоси; ташқи сиёсат масалалари бўйича Малдив Республикаси  Президентининг маслаҳатчиси. 2005-2007 йиллари ҳамда 2008-2010 йиллари Малдив Республикаси   Ташқи ишлар вазири лавозимида ишлаган. Ўз мамлакатининг 9 инсон ҳуқуқлари бўйича халқаро шартномларни имзолаш ва ратификация қилиш ҳамда  уларни ҳуқуқ ва амалиётга тадбиқ этиш ишларига раҳбарлик қилган. 
Махсус маърузачи махсус процедураларнинг таркибий қисми ҳисобланади. Махсус процедуралар БМТнинг инсон ҳуқуқлари бўйича тизимидаги мустақил экспертларнинг энг йирик органи бўлиб, Кенгашнинг фактларни аниқлаш ва мониторинг механизмларини умумий номи ҳисобланади, муайян мамлакатдаги вазият ёки мавзу бўйича дунёнинг барча қисмларида фаолият кўрсатмоқда. Махсус маърузачилар кўнгиллилик асосида фаолият кўрсатишади. Улар БМТ ходими ҳисобланмайди ва хизмати учун маош олишмайди. Улар ҳукумат ёки бирон бир ташкилотга қарам эмас ва мустақил шахс сифатида иш юритишади.  
БМТ Инсон ҳуқуқлари – мамлакатлар саҳифаси: Ўзбекистон
Қўшимча маълумот учун:  Ms. Maken Tzeggai (+41 22 917 9889 / mtzeggai@ohchr.org) 
БМТнинг мустақил маърузачиларига оид ОАВ учун  маълумот учун: Jeremy Laurence, UN Human Rights – Media Unit (+41 22 917 9383 / jlaurence@ohchr.org)
Ушбу йил Инсон ҳуқуқлари бўйича Умумжаҳон Декларациясининг 70 йиллигидир. Декларация 500 тилга таржима қилинган бўлиб, унинг асосий мазмуни “Барча инсонлар эркин ва ҳуқуқ ҳамда қадр-қимматини тенг” деган тамойилга асосланади. У ҳар кимга ҳар куни тегишлидир. Ушбу  ўта муҳим ҳужжатнинг  70 йиллиги муносабати билан ва унинг ҳаётий принциплари ўз аҳамиятини йўқотмаслиги учун барчани инсон ҳуқуқлари учун курашишга ундаймиз. www.standup4humanrights.org.

